"ONATIKO KALE ETA BASERRI-AUZOEI ATERATAKO BERTSOAK"

Goizean kantatzen du txori argitxuak
erantzuten diola birigarrotxuak,
zikirixo mosuak Garaltza-auzokuak
babazorruak dira Urruzulakuak.

Kontrabandista fama Araotzekuak
esaminadoriak Goiko mendikuak,
bixen bittartekuak Uribarrikuak

buztin zakatzailiak Lezesarrikuak.

Laixari famatuak Berezaokuak
morena graziosa Murgi-betekuak,
neskatila panposa Olabartakuak
buztanikarak dira Larrafia-auzokuak.

Serbilleta musuak Torre-auzokuak
perretxikuzale Mendiko-kalekuak,
banastagin onenak Santamafnakuak
kale garbitzailiak Kalebarrikuak.

Neskarik ederrenak Lekunbarrikuak
andrarik ederrenak San Juan kalekuak,

zartagin garbitzailiak Kaleartekuak
txokolate jantzaile Kalezarrekuak.

Ipurtaundixak dira Goribar-auzokuak
berbarik leunenak Zafiartu aldekuak,
bidietako txixainak Garibaikuak
fraka zuridunak Santxolopeztekuak.

Kale merienda egile Zubillagakuak
errondari fama Aurreko-mendikuak.

Horra hogeita sei bertso, guztiak egiak, (Bis)

ondrak merezi dizkik Oiiatiko herriak.

Joxe Mari Anduaga, Onati-1955.
Gaztetan ikasi zuen gitarra jotzen eta

harrez gero izan du musikarako
zaletasuna. Urte  askotan  Onfati
Abesbatzako partaide izandakoa, bi disko
atera ditu bakarka: “Bizitza bera” eta
“Garunak dantzan”. Emanaldiko bere bi
abestiak Ofatiri eskainita daude.

Letra: Graziano Anduaga edo Felipe Jausororena omen da.

Musika: Joxe Mari Anduagarena.



